
Frantzian egindako ebaketa
Japonian ikusi dute zuzenean,
Google Glass bidez

NAHIZ ETA Google Glass betau-
rrekoak ez diren ofizialki mer-
katuratu, Philippe Collins
kirurgialari ortopedistak eskura
izan ditu eta Bretainiako Ren-
nes-etik hurbil dagoen Saint
Grégoire ospitalean egindako
ebaketa batean erabili ditu.

80 urteko gizonak bizka-
rrean apurtuta zituen tendoiak
konpontzeko ebaketa izan zen Googgle Glass bidez transmititutakoa. Antza,
gaixoari kokatu beharreko protesia Japonian ekoitzitakoa zenez, interes
handia zegoen Frantzian zein Japonian ebaketaren nondik norakoetan.

Horretarako, Google Glass-etan erabiltzeko aplikazioak sortzen dituen
AMA deitu enpresa frantziarrak aplikazio zehatza sortu zuen betaurrekoen
bidez irudiak filmatu eta ikusleekin iruzkinak trukatzeko.

Ebaketa online transmititzea ez da berria, baina orain arte, Egriis
hori egin behar izan den bakoitzean azpiegitura teknologiko &
astuna behar izan da; orain, aldiz, betaurreko xehe batekin era-
giketa berdina lortu da. B

Eguzki zentralik handiena

ORAIN ARTE munduko eguzki zentral handiena Abu Dhabin zegoen, baina
hemendik aurrera AEBn aurkituko dugu.

Ivanpah deitu zentralak 5 kilometro koadro ditu eta bertan biltzen diren
173.500 panelek 377MW-eko potentzia eskaintzen dute; hau da, 150.000
etxek urtebetean behar duten elektrizitate beharrak asetzeko adina.

Panelek andela batean dagoen
ura 500°Cra berotzen dute eta
prozesuan sortutako lurrinak tur-
bina batzuk higitzen ditu elektrizi-
tatea sortzeko.

Dena esan behar bada, ezin aipa-
tu gabe utzi kostua, 2.000 milioi
dolarretik gorakoa
izan baita, hau da,
potentzia bera eskaini-
ko lukeen gas zentral
baten halako lau.

2013. urtea
beroenetakoa izan da

1880. urtean tenperatura neur-
ketak munduan egiten hasi zire-
netik, 2013a zazpigarren lekuan
kokatuko da zerrendan 2009 eta
2006arekin batera. Oraingoz
zerrendaburuan 2010 eta 2005
kokatzen dira eta esan beharra
dago 10 urte beroenak 1999tik
aurrera gertatu direla.
ttiki.com/61338
(Gaztelaniaz)

Pirinioetan sumatu
zuten Kantauriko itsas
denboralea

Azken denboralearen indarra
Pirinioetaraino iritsi zen. Hori
erakusten dute Geodyn Lurpeko
Laborategiko sismografoek.
Canfrancen dago laborategi
hori, eta, hango sismografoek
egindako neurketetan, garbi
ikusten da olatuen garaiera bat
datorrela uhin sismikoen anpli-
tudearekin. Hain zuzen ere,
olatu handiak izan zirenean,
anplitudea areagotu egin zen.
ttiki.com/61339
(Euskaraz)

Hegoafrikan zuluek
arazoak sorrarazten
dizkiete leopardoei

Hegoafrikan zuluek, euren ohi-
turei jarraituz, hainbat animalia-
ren larruak janzten dituzte ospa-
kizunetan. Besteak beste,
leopardoen larruak erabiltzen
dituzte, eta ondorioz leopardoen
populazioak behera egin du era
larrian.
ttiki.com/61340
(Frantsesez)

